
● 2 майда Рухи остазлар көнендә, Татарстан мөселманнары диния нәзарәте җитәкчелеге, җәмәгать эшлеклеләре, татар милли мәдәнияты һәм иҗат интеллигенциясе вәкилләре Казандагы Яңа Татар бистәсе зиратында җирләнгән атаклы руханиларның һәм язучыларның каберләрен зиярәт кылдылар. Әлеге чарада ТР Дәүләт Советының Мәгариф, мәдәният, фән һәм милли мәсьәләләр комитеты рәисе Разил Вәлиев катнашты.

Рухи остазлар көне Казанда ел саен Диния нәзарәте һәм Казанның ислам кабул ителүнең 1000 еллыгы исемендәге югары мәдрәсәсе инициативасы белән үткәрелә. Йөзгә якын атаклы татар рухание, мәгърифәтчесе, язучысы һәм галиме җирләнгән каберлеккә зиярәт кылырга, рухларына дога кылырга дин эшлекләре, депутатлар, татар зыялылары, шул исәптән ТР Мөфтие Камил хәзрәт Сәмигуллин, ТР Дәүдәт Советының Мәгариф, мәдәният, фән һәм милли мәсьәләләр комитеты рәисе Разил Вәлиев, Мәскәү шәһәре һәм Чувашстан мөфтие Альбир Крганов һәм башкалар килгән иде. Алар Туфан Миңнуллин кабере янында да булдылар һәм аның рухына дога багышладылар. 

Хәзерге татар драматургиясе классигы, Габдулла Тукай исемендәге ТР дәүләт бүләге иясе, Россиянең К.Станиславский исемендәге дәүләт бүләге иясе, Татарстан халык язучысы Туфан Миңнуллин Татарстанның беренче, икенче, өченче һәм дүртенче чакырылыш Дәүләт Советы депутаты булып сайланган иде. 2012 елның 2 маенда вафат булды.
● 4 майда Татарстан Дәүләт Советының Экология, табигатьтән файдалану, агросәнәгать һәм сәүдә сәясәте комитеты республика парламенты башлыгы урынбасары Юрий Камалтынов катнашында финанс һәм кредит оешмаларыннан зыян күрүчеләргә ярдәм итү закон проектын карады. 

Республика Җир һәм мөлкәт мөнәсәбәте министрының беренче урынбасары Сергей Демидов белдерүенчә, әлеге документ, шул исәптән намуссыз йорт төзүчеләрдән зыян күргән затларга ярдәм итүгә юнәлдерелгән. 

Намуссыз йорт төзүчеләрдән, финанс һәм кредит оешмаларыннан зыян күрүчеләргә ярдәм итү өчен, инвестицион проектларны гамәлгә ашыра торган оешмаларга сатусыз гына җирләр биреләчәк. Әмма законны кабул итү киләчәктә Татарстанның законнан чыгарылма актларын үзгәртү буенча зур эш таләп итә. 

Экология, табигатьтән файдалану, агросәнәгать һәм сәүдә сәясәте комитеты рәисе Таһир Хадиев сүзләренчә, республиканың Җир кодексына үзгәрешләр кертү бик мөһим, чөнки ул “намуссыз йорт төзүчеләрдән, финанс һәм кредит оешмаларыннан зыян күрүчеләргә ярдәм итүгә рөхсәт алу өчен тормышчан адым булып торачак”. 

Комитет әгъзалары канун проектын Дәүләт Советының чираттагы утырышында, беренче һәм өченче укылышында кабул итәргә тәкъдим иттеләр.
● 4 майда ТР Дәүләт Советы Рәисе Фәрит Мөхәммәтшин Кытай Халык Республикасының Казандагы Генераль илчесе У Инцинь әфәнде белән очрашты. 

Башкалабызда Кытайның Генераль Илчелеген ачу турында карар узган елның сентябрь аенда кабул ителгән иде. У Инцинь әфәнде быелның 30 мартыннан Генераль илче вазыйфаларын рәсми төстә башкаруга кереште. Илчелек Татарстан белән генә түгел, бәлки Идел буе федераль округының барлык субъектлары белән дә эшли. 

Очрашуда республика парламенты башлыгы Кытай провин­цияләренең инде озак еллар дәвамында Татарстан белән сәүдә-икъ­тисадый, мәдәни һәм гуманитар өлкәләрдә хезмәттәшлек итеп ки­лүен басым ясап әйтте. Биредә сүз Идел буе федераль округы төбәкләренең Янцзы елгасы Югары һәм Урта агымында урнашкан алты провинция белән хезмәттәшлеге турында бара. Моннан тыш Менделеев шәһәрендә Кытай химик-инжиниринг компаниясе белән Аммоний предприятиесенең тиңдәшсез проекты тормышка ашырылды – газны тирәнтен эшкәртү, метанол, аммиак һәм бөр­текле карбамид җитештерү буенча комплекс сафка басты. “Сез безгә ничек эшләргә кирәклеген күрсәттегез, – дип билгеләп үтте Фәрит Мөхәммәтшин. – Алга таба да дәүләтләребезнең икътисадый һәм төбәкара элемтәләрен ныгытырга кирәк, дигән фикердә торам”.
● 4 майда Татарстан парламенты башлыгы Фәрит Мөхәммәтшин рәислегендә үткән Президиум утырышында бишенче чакырылыш Дәүләт Советының егерме сигезенче утырышын 11 майда уздыру турында карар кабул ителде. 

Көн тәртибенә кертелгән мәсьәләләрне карый башлардан элек ТР Дәүләт Советы Рәисе Фәрит Мөхәммәтшин соңгы айда республикада булган төп вакыйгалар турында әйтеп узды. Парламент башлыгы Татарстан халыкларының 22 апрельдә Казанда узган III Съездының әһәмиятенә басым ясады. “Без бу халыкара форумны ун елга бер тапкыр уздырабыз, - дип билгеләп үтте Фәрит Мөхәммәтшин, - иң мөһиме, республикада яшәүче 173 милләтнең дә вәкилләре Съездга чакырылган иде”. 

Президиум бишенче чакырылыш Дәүләт Советының егерме сигезенче утырышы көн тәртибенә 21 мәсьәлә кертергә тәкъдим итә. Аларның тугызы – республика законнары проектлары, унысы – федераль законнар проектлары һәм Россия Федерациясе субъектлары закон чыгару органнарының закон чыгару инициативалары. Республика законнары проектларының җидесе беренче укылышка, берсе – икенче, берсе өченче укылышка чыгарыла. 

Утырышта Дәүләт Советы Рәисе ярдәмчесе Георгий Исаевка Дәүләт Советының “Парламентаризм үсешенә өлеш керткән өчен” мактау билгесе тапшырылды. Бу бүләккә Россия Федерациясе һәм Татарстан Республикасы законнарның, гражданлык җәмгыятен, демократияне үстерүгә һәм парламентара элемтәләрне ныгытуга үзеннән зур өлеш керткән затлар лаек дип табыла.
● 6 майда Казанда Мәңгелек ут янында Билгесез солдат һәйкәленә Татарстан халыклары яшьләр Ассамблеясы активистлары һәм 20ләп чит ил студентлары чәчәкләр салды. Бөек Җиңүнең 72 еллык бәйрәме кысаларындаг уздырылган тантаналы чарада Татарстан Республикасы Дәүләт Советы Рәисе , Татарстан халыклары Ассамблеясы советы башлыгы Фәрит Мөхәммәтшин да катнашты. 

“Бүген без дошманны җиңү өчен фронтта һәм тылда хезмәт куйган якыннарыбызны, якташларыбызны искә алабыз. Өч көннән бөтен ил буйлап Җиңү көнен билгеләп үтәчәкбез. Яшьләр буыннан-буынга әлеге тарихи вакыйга турындагы дөреслекне тапшыра килә. Барыгызны да әлеге зур бәйрәм белән тәбрик итәм", – диде Фәрит Мөхәммәтшин тантаналы митингта. 

Татарстаннан фронтка 700 мең кеше киткән. Аларның 350 меңе, яки һәр икенчесе яу кырлырында ятып калган. Сугыш елларында республика халкы техника, сугышка кирәк-ярак, кием-салым җитештергән.

“200 меңләп Татарстан халкы сугыштан орден-медальләр белән әйләнеп кайтты. Хәзер инде аларның саны да кимеп бара, кадер-хөрмәт күрсәтик ветераннарыбызга” – дип билгеләп үтте Фәрит Мөхәммәтшин.

Митингның рәсми өлешеннән соң бәйрәм чарасында төрле телләрдә Бөек Ватан сугышына багышланган шигырьләр яңгырады.
● 8 майда Камал театрында “Пар канатлар” тапшыруының беренче тапкыр радиоэфирга чыгуына 30 ел тулуга багышланган кичә булды. Юбилярны Татарстан Республикасы Дәүләт Советы Рәисе Фәрит Мөхәммәтшин котлады.

Парламент җитәкчесе үз чыгышында “Татарстан” телерадиокомпаниясе эфирында чыгып килүче әлеге программаның зур тәрбияви әһәмиятен билгеләп үтте. “Безнең халык гаилә традицияләренә бик зур әһәмият бирә, - диде ул. – Чөнки гаилә - җәмгыятьнең төп терәге. Җәмгыять гаилә корып, балалар үстереп һәм тәрбияләп, аларга картлыкны ышанып тапшыруга корыла. Безнең халыктагы кебек гаилә эчендәге буыннарның бердәмлеге дөньяда сирәк ул”. 

Фәрит Мөхәммәтшин белдергәнчә, “Пар канатлар” тапшыруының популярлыгы аның халыкчанлыгына һәм җанлылыгына бәйле. “Сезнең геройлар – үрнәк гаиләләр, дистәләгән еллар буена матур никахларына тугры булып калган кешеләр, - диде ул, тапшыруның җитәкчесе, авторы һәм алып баручысы Рәзин Нуруллинга мөрәҗәгать итеп. – Сез радио тыңлаучыларга гаилә тәрбиясе һәм халкыызның матур гореф-гадәтләре турында сөйлисез. Балалар бакчасы да, мәктәп тә, югары уку йорты яисә җәмгыятьнең башка институтлары да кешегә гаиләне алыштыра алмый. Бу яктан туган телне саклап калуда гаиләнең роле аеруча күренекле. Чөнки әгәр гаиләдә ата-анасы башка телдә аралашса, бала мәктәп тырышлыгы белән генә татарча сөйләшә башламый. Гаилә йолаларын шулай саклавыгыз һәм яклавыгыз өчен рәхмәт Сезгә”. 

“Пар канатлар” тапшыруы эфирга беренче тапкыр 1987 елның 1 сентябрендә чыккан иде. Рәзин Нуруллинның авторлык программасының гамәлгә куючысы – “Татарстан” дәүләт телерадиокомпаниясе. Бүгенге гаилә бәйрәме шулай ук Татарстан радиосының 90 еллыгына, Бөтендөнья татар конгрессының 25 еллыгына һәм “Бөтенроссия татар гаиләсе фондының 10 еллыгына багышланды.
● 9 майда Татарстан Республикасы Дәүләт Советы Рәисе Фәрит Мөхәммәтшин Казанның Архангел зиратында Бөек Ватан сугышында һәлак булган хәрбиләрне искә алып чәчәкләр салды. Аның белән бергә тантаналы чарада Татарстан Дәүләт Советы депутатлары, шәһәр хакимияте вәкилләре, ветераннар, шулай ук Казан мәктәпләрендә укучылар һәм кадетлар катнашты. 

Бөек Ватан сугышы чорында һәлак булган хәрбиләр Архангел зиратының үзәк өлешендә җирләнгән. Биредә 1,6 мең хәрбинең исеме мәңгеләштерелгән, хәтер стелалары урнаштырылган. 

Татарстан Дәүләт Советы Рәисе, депутатлар һәм ветераннар Архангел зиратында «Сугышчы» монументына һәм истәлек билгесенә – «Бу урында сугышта алган яралардан Казан госпитальләрендә үлгән чит ил хәрбиләре җирләнгән» дигән сүзләр уеп язылган ташка чәчәкләр салды.

«Үлемсез полк» та, Бөек Ватан сугышында катнашучыларны һәм ветераннарны, тыл хезмәтчәннәрен хөрмәтләү белән бәйле башка вакыйгалар да тәрбияви, патриотик характерга ия. Җиңүнең 72 еллыгы – әлеге бөек хәтер халкыбыз күңелендә яши һәм буыннан буынга тапшырылып килә. Зур шәһәрләрдә генә түгел, авылларда да каберләр, обелисклар тәртипкә китерелә. Бу – халкыбызның бөек хәтере, киләчәк буыннар, Ватаныбыз, илебезнең якты киләчәге хакына башларын салган батырларга ихтирам билгесе. Яу кырында һәлак булганнарның истәлеге күңелләребездә мәңге сакланыр! Балаларыбыз һәм оныкларыбыз Бөек Ватан сугышы хакындагы дөреслекне бөтен дөньяга ишеттерергә тиеш», – дип басым ясады  Фәрит Мөхәммәтшин үзенең чыгышында.
Бөек Җиңү Көнендә Казанда "Үлемсез полк" акциясе узды. Тантаналы йөрешкә ТР Дәүләт Советы Рәисе Фәрит Мөхәммәтшин улы һәм оныклары белән чыкты. Алар үзләренең әлеге канлы яуда батырларча көрәшкән бабалары Мөхәммәтшин Хәйрулла Динкәй улының, Хуҗин Әкрам Хаҗи улының һәм Гыйззәтуллин Нурулла Газзатулла улының портретларын күтәреп бардылар. Казанда "Үлемсез полк" акциясен Татарстан Республикасы Президенты Рөстәм Миңнеханов җитәкләде. 

Быел Казандагы чарада 120 меңнән артык кеше катнашу теләген белдерде. Кешеләр Бөек Ватан сугышында катнашкан туганнары фотоларын күтәреп барды. Чара Татарстанның башкаласында гына түгел, ә бөтен районнары һәм шәһәрләрендә узды. 

Күп санлы маршта катнашучылар Ирек мәйданы - Карл Маркс ур. - Лобачевский ур. - Кремль ур. - Беренча май мәйданы - Меңьеллык мәйданы маршруты буенча узды.

● 11 майда Дәүләт Советының егерме сигезенче утырышы ачылды. Аның эшендә Татарстан Президенты Рөстәм Миңнеханов, республика Премьер-министры Алексей Песошин, ТР Дәүләт Киңәшчесе Минтимер Шәймиев, Хөкүмәт әгъзалары һәм башка рәсми затлар катнашты. Утырышны Дәүләт Советы Рәисе Фәрит Мөхәммәтшин алып барды. 

Президиум көн тәртибенә 21 мәсьәлә кертергә тәкъдим иткән иде. Аларның тугызы – республика законнары проектлары, унысы – федераль законнар проектлары һәм Россия Федерациясе субъектлары закон чыгару органнарының закон чыгару инициативалары. Республика законнары проектларының җидесе беренче укылышка, берсе – икенче, берсе өченче укылышка чыгарылды. 

Бүгенге утырышта Рөстәм Нигъмәтуллинны Татарстан Республикасы Премьер-министрының беренче урынбасары итеп билгеләп кую турында да мәсьәлә каралды. Бу кандидатураны парламент каравына Татарстан Республикасы Президенты Рөстәм Миңнеханов тәкъдим итте. 

Утырышның көн тәртибен тикшерү барышында парламент комитетлары рәисләре Альберт Хәбибуллин, Шакир Яһүдин һәм Разил Вәлиев тарафыннан да тәкъдимнәр булды. Нәтиҗәдә бишенче чакырылыш Татарстан Республикасы Дәүләт Советының егерме сигезенче утырышы 26 мәсьәлә кертеп расланды.

Ттырышта депутатлар республика суд участокларына җәмәгать судьяларын сайлау турында карарлар кабул иттеләр. 

Татарстан Республикасы Әгерҗе суд районы буенча 2 нче суд участогы җәмәгать судьясы вазыйфаларын башкару бер елга отставкадагы судья Гальцина Светлана Ивановнага йөкләнә. Татарстан Республикасы Чаллы шәһәре суд районы буенча 1 нче суд участогына җәмәгать судьясы итеп биш елга Никулин Константин Андреевич сайланды. 

Татарстан Премьер-министрының беренче урынбасары итеп Рөстәм Камил улы Нигъмәтуллин сайланды. Аның кандидатурасы Татарстан Дәүләт Советының 28 нче утырышында парламент тарафыннан хупланды.

Татарстан Республикасы Дәүләт Советы Рәисе Фәрит Мөхәммәтшин Рөстәм Нигъмәтуллин кандидатурасының бүген парламентның ике комитеты – Дәүләт корылышы һәм җирле үзиларә, Икътисад, инвестицияләр һәм эшмәкәрлек буенча комитетлар утырышында каралуын җиткерде. 

Утырышта кандидатураны Татарстан Премьер-министры Алексей Песошин тәкъдим итте. Казанның беренче вице-мэры Рөстәм Нигъмәтуллинга бәя биргәндә ул аны “нәтиҗәле һәм белемле җитәкче, яхшы хуҗа” дип белдерде. 

Рөстәм Нигъмәтуллин кандидатурасы өчен 83 депутат тавыш бирде, каршылар – юк, ике кеше тавыш бирүдән тыелып калды.
Җәмәгать урыннарында аек түгел һәм аягында басып тотыр хәлдә булмаган, әмма медицина ярдәме таләп ителмәгән кешеләргә Татарстанның 11 районда айныткычлар хезмәтен күрсәтүне яңадан оештырырга ниятлиләр. 

Беренче укылышта кеше сәламәтлеген саклау өлкәсендәге һәм җирле үзидарә органнарына дәүләт вәкаләтләрен тапшыру турында республика законнарының аерым мәсьәләләрен көйләү буенча закон проектлары кабул ителде. Аерым алганда, анда сүз җәмәгать урыннарында аек булмаган һәм аягында басып тора алмаган, әмма медицина ярдәме таләп ителмәгән кешеләргә махсус учреждениеләрдә вакытлыча тоту хезмәтен күрсәтү, ягъни айныткычлар турында бара. 

Татарстан сәламәтлек саклау министрының беренче урынбасары Сергей Осипов сөйләвенчә, закон проекты нигезендә, айныткычлар республиканың 11 муниципаль берәмлегендә булачак. Аерым алганда, Казанда, Чаллыда, Азнакайда, Әлмәттә, Бөгелмәдә, Алабугада, Зәйдә, Яшел Үзәндә, Лениногорскида, Түбән Камада, Чистайда ачылачак. Әлеге районнар Россия Эчке эшләр органнары системасында республикада 2012 елга кадәр булган айныткычлар схемасы нигезендә сайланган, дип аңлатты Татарстан Сәламәтлек саклау министрлыгы вәкиле.

● 15 майда халыкара гаилә көнендә Татарстанның Дәүләт Советы рәисе Фәрит Мөхәммәтшин ятим балаларны тәрбиягә алган 80 гаилә белән очрашты. Татарстанда тәрбиягә бала алган 1513 гаилә исәпләнә. Аларның 300 е күп балалы гаилә булып санала. Бу гаиләләрдә барлыгы 2907 бала тәрбияләнә. Республикада тәрбиягә бала алучы гаиләләр институтының ныклы эшләве нәтиҗәсендә, дүрт балалар йорты ябылган. 

Тәүге мәртәбә республика парламентында узган очрашуга ятимнәрне тәрбияләүче 80 гаилә чакырылган иде. Җыелганнарны сәламләп, Фәрит Мөхәммәтшин Халыкара гаилә көне белән котлады. Бу көн ел саен 15 майда билгеләп үтелә. 

ТР Дәүләт Советы Рәисе ассызыклаганча, Татарстанда хакимият органнары тарафыннан гаиләләргә ярдәм итү мәсьәләләренә зур игътибар бирелә. Мәсәлән, ТР Президенты кушуы буенча тәрбиягә инвалид-бала алган гаиләләргә бер мәртәбә 200 сум күләмендәге акчалата ярдәм бүлеп бирү мәсьәләсе хәл ителә. 

Фәрит Мөхәммәтшин сүзләренә караганда, өч ел эчендә ата-ана тәрбиясеннән мәхрүм калган балалар саны 36 процентка кимегән. Әйтик, 2014 елда аларның саны 785 булса, 2016 елда 567 ятим бала теркәлгән. "Тәрбияләү оешмаларындагы ятим балалар 20 процентка азайган. 2014 елда 613 бала тәрбиләнсә, 2016 елда 485 бала булган. Бары соңгы ике елда дүрт балалар йорты ябылган ", – дип билгеләп үтте ул. 

"Безгә тәрбигә ятим бала алучы ата-аналарның абруен ныгытуның яңа формаларын эзләргә кирәк ", – дип мөрәҗәгать итте ул чарада катнашучы депутатларга.

- Тәрбиягә бала алган гаиләләр олы йөрәкле кешеләр. Алар картлыкларын уйлап, үзләренә иптәш булсын дип кенә бала алмый. Монда күпкә көчлерәк хис. Алар Алла кушкан эшне үтиләр. Мондый гаиләләрдә аерылышу очраклары да юк. Оясында нәрсә күрсә, очканында шул булыр, диләр. Гаилә җылысын бернинди приют та, мәктәп, училище да алыштыра алмый. Гореф-гадәтләр, нәкъ менә гаиләдә саклана,- диде Фәрит Мөхәммәтшин. Бары безнең Татарстанда гына гаиләләрнең шундый нык булуына басым ясады ул. 

- Европа илләрендә балигъ булгач, бала гаиләдән аерылып чыга. Ике арада аралашулар сирәгәя. Әни белән баласы ресторанда очрашсалар да, һәрберсе өчен аерым түли. Ә бездә ничек? Балалардан хәбәр килми торса да, хатыным борчыла башлый. Балаларны, оныкларны шатланып көтеп аласың, шатланып озатасың да. Чөнки бөтен өйнең өсте аска килә. Ничә яшьтә булсалар да, бала безнең өчен бала булып кала, - диде елмаеп Фәрит Мөхәммәтшин. “Җәмгыятьнең төп нигезе булган гаиләләрне сакларга кирәк”, - дип төгәлләде ул чыгышын. 

Очрашуда балалар тәрбияләүдә аеручы зур уңышларга ирешкән гаиләләргә,  балаларны  гаиләләргә бирүне аеруча оста оештыручы җаваплы хезмәткәрләргә Татарстан Республикасы Дәүләт Советы Рәисенең Рәхмәт хатлары тапшырылды. 
● 16 май. 
Татарстан Республикасы Дәүләт Советы Рәисе Фәрит Мөхәммәтшин 2017 елның апрель нәтиҗәләре буенча Россия субъектлары закон чыгару органнары башлыклары арасында медиарейтингта беренче өчлеккә керде. Аның массакүләм мәгълүмат чараларында кабатлану индексы 6648,1 булган. 

ММЧ өлкәсендәге «Медиалогия» тикшеренү компаниясе мәгълүматларына караганда, Фәрит Мөхәммәтшинның рейтингы 2017 елның март аена караганда ике баскычка күтәрелгән һәм ул өченче урынны яулаган. Беренче урында Мәскәү шәһәр Думасы Рәисе Алексей Шапошников, икенчедә - Санкт-Петербург парламенты башлыгы Вячеслав Макаров. 

Фәрит Мөхәммәтшин катнашында массакүләм мәгълүмат чараларында киң чагылыш тапкан төп вакыйга – республика Премьер-министры постына Алексей Песошинны раслаган Дәүләт Советы утырышы. Шулай ук ММЧ республика парламенты башлыгының Татарстан халыкларының III Съездында ясаган чыгышы хакында да күп язганнар. Бу чарада республикада гомер итүче173 милләтнең вәкиле катнашкан иде.
● 16 майда Россия төбәкләрендә этносара мөнәсәбәтләр гармониясендә милли-мәдәни мохтәриятләрнең роле һәм тоткан урыны" төбәкара конференциясенең көн тәртибенә чыгарылган мәсьәләләр террорчылык, экстремистик, радикаль агымнар куркынычына бәйле рәвештә зур әһәмияткә ия. Татарстан Республикасы Дәүләт Советы Рәисе, Татарстан халыклары ассамблеясе советы рәисе Фәрит Мөхәммәтшин конференциянең Халыклар дуслыгы йортында узган пленар утырышында шулай дип белдерде. 

“Җәмгыятьтә каршылык тудыра торган бу мәсьәләләр безне уйланырга һәм каршылыкларны мөмкин кадәр киметү өчен чаралар эзләргә мәҗбүр итә”, - диде ул.

Фәрит Мөхәммәтшин конференциядә катнашучыларны Татарстан Республикасы Президенты Рөстәм Миңнеханов исеменнән сәламләде. Аннан үзенең чыгышына күчте. Ул милли-мәдәни автономияләрнең Россия иминлеген, традиция, тел, гореф-гадәтләрне саклап калуда тоткан урынын билгеләп үтте. Фәрит Мөхәммәтшин әйтүенчә, Россия Федерациясенең 2025 елга кадәр дәүләт милли сәясәте стратегиясе дә бу процессларга зур өлеш кертә. “Бу документ төбәкләрнең күп кенә тәкъдимнәрен үз эченә алды. Безнең республикага килгәндә, әлеге стратегияне гамәлгә ашыру концепциясе буенча шактый җитди эш алып барыла. Җаваплы үзәк – Татарстан Президенты каршындагы эчке сәясәт мәсьәләләре буенча махсус департамент барлыкка килде. Милләтара һәм конфессияара мөнәсәбәтләр буенча Президент советы булдырылды. Татарстан Президенты Указы нигезендә, шушы мәсьәләләр буенча ведомствоара эшче төркем төзелде”, - дип санап китте ул. 

Парламент башлыгы республикада 173 милләт һәм халык вәкилләре яшәгәнен искәртте. Фәрит Мөхәммәтшин унлап төрле милли бәйрәмнәрне уздыру традициясе булганын да әйтте. “Без республикада яшәүче халыклар телендә китаплар, газета-журналлар бастырабыз. Дәүләт Советында рус һәм татар телләрендә кабул ителә торган законнар, норматив актларның тиңдәшлеген ачыклаучы махсус комиссия гамәлдә”, - дип белдерде ул.

Фәрит Мөхәмммәтшин яшьләр, милли-мәдәни, дини оешмаларның ролен билгеләп узды. “Җирле, төбәк милли-мәдәни оешмалар эшчәнлеген Татарстан халыклары ассамблеясе көйләп тора. Без, шундый иҗтимагый институт булдырырга теләп, милли-мәдәни автономияләрне Татарстан Республикасы халыклары ассамблеясенә әйләндердек. Ассамблея миграция, дин өлкәләрендә террорчылык һәм экстремизмны профилактикалау буенча хокук саклау органнары белән хезмәттәшлек итә. Бу буш сүзләр түгел. Комиссия әгъзалары, ай саен җыелып, федераль куркынычсызлык хезмәте, полиция вәкилләре һәм башкалар белән очрашып фикер алыша, уртак нәтиҗәгә килә. Безнең карашка, бу - бик файдалы эш, ул милләтара өлкәдә туып торучы проблемаларны киметергә мөмкинлек бирә”, - диде ул. 

Дәүләт Советы Рәисе милли телләрдә белем бирә торган мәктәпләр, балалар бакчалары да эшләвен билгеләп узды. “Без милли-мәдәни автономияне тәкъдим итүче һәр халыкның мәктәпләрдә үз балалары өчен класслары сакланып калуына тырышабыз. Бу - милләтләрнең теле, мәдәнияте, гореф-гадәтләре сакланып калсын өчен бик кирәк. Бу авыр миссия: дәреслекләр, методик кулланмалар, кайчак кадрлар да җитми, әмма милли телдә дәресләр Фәрит Мөхәммәтшин “Наш дом – Татарстан” журналы чыгып баруын горурлыгыбыз дип атады. “Бу - бик оператив журнал. Ул елына 6 тапкыр чыга. Без аны ниндидер зур вакыйгаларга багышлап чыгарабыз. Татарстан халыклары съездына аерым сан багышладык. Журналда күп милләтле республиканың бөтен тормышы чагылыш таба”, - ди ул. 

Фәрит Мөхәммәтшин, шулай ук, Татарстанда теркәлгән милли-мәдәни автономияләрнең һәркайсына, икесенә бер итеп булса да, бүлмәләр әзерләнгәнен билгеләп узды. Аларның флаг, герб, милли атрибутика белән җиһазлануын белдерде. “Иң мөһиме: без бүлмәләрдә телевизорлар куеп, иярчен аша һәркайсының үз дәүләте тормышын карау мөмкинлеген тудырдык”, - дип белдерде ул. 

“Без Россиянең барлык субъектларында үзара дустанә яшәүгә дучар ителгән. Дөньяда Россия Федерациясе кебек ил юк. Әгәр үз кешеләребезгә карата сакчыл мөнәсәбәттә булсак, туган телләребезене югалтмаячакбыз. Безнең көч – күп теллелектә, күп милләтлелектә, күп мәдәниятлелектә”, - дигән сүзләр белән төгәлләде Фәрит Мөхәммәтшин чыгышын.уздыру өчен, ел саен нәрсәдер өстәлеп торуына тырышабыз”, - дип ассызыклады ул. 
● 17 майда Татарстан Республикасы Дәүләт Советы Рәисе Фәрит Мөхәммәтшин һәм Премьер-министр урынбасары, Татарстан авыл хуҗалыгы һәм азык-төлек министры Марат Әхмәтов Питрәч, Теләче, Мамадыш районнарында язгы кыр эшләре белән таныштылар. Аннан парламент башлыгы Мамадыш Мәдәният йортында узган зона семинар-киңәшмәсендә катнашты. 

Мамадыш районының Көмеш Күл авылында Фәрит Мөхәммәтшин авыл хуҗалыгы предприятиеләре җитәкчеләре белән очрашты. Биредә район башлыгы Анатолий Иванов язгы чәчү кампаниясе эшләре белән таныштырды, эшнең ике сменада оештырылып, барлык авыл хуҗалыгы предприятиеләренең техника белән тулысынча тәэмин ителешен җиткерде. 

“Без районда һәр җир кишәрлегенең рациональ файдалануына һәм сөрелүенә игътибар иттек, - дип мактады мамадышлыларны парламент башлыгы. – Мамадыш районы зур потенциалга ия, дөрес юлда. Алар әле терлекчелектә сөт буенча да үзләрен күрсәтерләр дип ышанам”. 

Үз чиратында Марат Әхмәтов язгы кыр эшләреннән канәгать булуын, әле көздән үк биредә әзерлек эшләренең әйбәт баруын билгеләп үтте. Аннан кунаклар 2008 елдан эшләп килүче Марс Юнысовның терлекчелек комплексын карады. 

Зона семинар-киңәшмәсендә парламент башлыгы республикада гамәлдә булган президент программаларына, социаль проектларга тукталды. Авыл халкы өчен өстәмә чаралар табарга һәм тәкъдим итәргә чакырды. Ул Татарстанда, Россиядәге кебек үк, авыл халкының азаю проблемасына да кагылып үтте. Моңа тагын демографик фактор да өстәлә. 

“Бу хәл Президентны да, Хөкүмәтне дә борчый. Без авылда гомер-гомергә җир белән бәйле халыкның тормышы яхшыруын, үсүен телибез. Шунлыктан шартлар, эш урыннары булдырырга кирәк”, – дип билгеләп үтте республика парламенты башлыгы һәм соңгы 5 елда федераль бюджеттан республиканың хуҗалык итүнең кече формаларына 11 миллиард сум акча юнәлдерелүен җиткерде. 

“Без авыл хуҗалыгы өлкәсенең, авыл халкының тормыш шартларын шәһәрдәге кебек социаль, мәдәни, спорт һәм башка хезмәтләрне кулланырлык итеп якынайтуда җаваплы. Әгәр дә элек ата-ана, соңгы сыерын сатып, баласын башкала уку йортына кертергә тырышкан һәм баласы авылга әйләнеп кайту турында уйламаган да булса, хәзер вәзгыять үзгәрде. Татарстанда алып барыла торган сәясәт аша, кече һәм урта бизнеска ярдәм итеп, тенденциянең уңай якка үзгәрүен күрәбез. Без биредә хәлне уңай якка тамырдан үзгәртеп, Россиядә маяк булырга тиешбез”, - дип җиткерде Фәрит Мөхәммәтшин. 

Соңыннан ул журналистларның сорауларына җавап бирде. 
● 18 майда Татарстан Республикасы Дәүләт Советы Рәисе Фәрит Мөхәммәтшин Төркиянең Россиядәге гадәттән тыш һәм тулы вәкаләтле илчесе Хөсәен Дириоз белән очрашты. Дипломат Татарстан башкаласына IX Халыкара икътисади "Россия – Ислам дөньясы: "KazanSummit " 2017" саммитында катнашу максаты белән килгән. Яклар Төркия белән Татарстанның парламентара һәм регионара хезмәттәшлеген киңәйтү хакында фикер алыштылар. 

«Татарстан, гомумән Россия өчен Төркия – бик якын дәүләт, безне күптәннән инде төрле яклы хезмәттәшлек бәйли», - диде Фәрит Мөхәммәтшин очрашуны ачып, һәм Татарстан Дәүләт Советы тарафыннан төзелгән беренче халыкара килешүнең нәкъ менә Төркия парламенты белән булуын әйтте (1995 елның 30 октябре). 2015 елда исә Татарстан Республикасы Дәүләт Советы белән Төркия Республикасының Бөек Милли Җыены арасында үзара хезмәттәшлекне киңәйтү хакында Меморандум имзаланган булган. 

Парламент башлыгы шулай ук Төркия Республикасының Казандагы Генераль Консулы Турхан Дилмачка актив һәм нәтиҗәле хезмәттәшлек алып баруы өчен зур рәхмәт белдерде. «Дилмач әфәнде республиканың сәяси-иҗтимагый тормышына шулкадәр тирән кереп китте ки, хәзер инде җитди чараларның берсен дә калдырмый, - диде Фәрит Мөхәммәтшин, - киләчәктә дә элемтәләр шул дәрәҗәдә сакланыр дип ышанам». 

«Соңгы тугыз ай эчендә безнең ил җитәкчеләре алты тапкыр очраштылар. Бу инде мөнәсәбәтләрнең ныгый баруы хакында сөйли, - дип басым ясады Дириоз әфәнде, - Төркия белән Россия энергетика, гомумән икътисад өлкәсендә бик тыгыз хезмәттәшлек итә, сезнең республика белән дә икътисадый мөнәсәбәтләрне активлаштырырга кирәк дип саныйм. “Россия белән Төркия мәнәсәбәтләрендә Татарстан регионара хезмәттәшлекнең өлгесе булып тора. 10 млрд. долларлык төрек инвестициясенең 2 млрд. доллары Татарстанга кертелә». 

Төрек дипломаты рус-төрек мөнәсәбәтләрендә төрле чрорлар булуын искәртте. Әмма ул вакытларда да Татарстанда эшләүче бер генә төрек предприятиясе дә ябылмаган. «Без моның өчен бик тә рәхмәтле», - диде ул. Хөсәен Дириоз әлегә гамәлдә булган санкцияләрне бетерү икътисадый хезмәттәшлекнең ныгуына китерәчәк дигән фикердә. 

Очрашуда шулай ук Татарстан халыклары Ассамблеясы каршында оешкан төрек милли-мәдәни мөхтәрияте эшчәнлеге хакында да сүз булды. Дириоз әфәнде Юныс Эмре исемендәге институт көче белән якшәмбе мәктәбендә төрек теле укытуны оештырганнары һәм Анкара телевидениесе тапшыруларын карау мөмкинлеге тудырганнары өчен зур рәхмәт әйтте. 

Очрашуда Татарстан Премьер-министры урынбасары, информатизация һәм элемтә министры Роман Шәйхетдинов, Дәүләт Советының Мәгариф, мәдәният, фән һәм милли мәсьәләләр комитеты рәисе Разил Вәлиев, Татарстан Республикасының Төркия Республикасындагы вәкаләтле вәкиле Айрат Гатауллин һәм башка рәсми затлар катнашты. 
● 18 майда Хәләл продукциянең глобаль базары зурая бара. Бу төр товарларга булган катгый таләпләр аңа карата сәламәт яшәү рәвеше тарафдарлары һәм башка дин вәкилләре ягыннан да ихтыяҗ үсүгә китерә, дип сөйләде Татарстан Дәүләт Советы Рәисе Фәрит Мөхәммәтшин, хәләл продукциягә багышланган конференциядә катнашучыларны сәламләп. Чара KAZANSUMMIT 2017 кысаларында үтә. 

Татарстан парламенты башлыгы,  планетада яшәүчеләрнең 23 проценты - мөселман, ә Россиядә 20 миллионнан артык ислам тарафдары яши, дип билгеләп үтте. "Инвесторлар ягыннан әлеге сегментка кызыксыну шактый арта. Татарстан бу юнәлештә, мөгаен, юл башында, тик сезнең ярдәм белән без дөнья базарында үз урыныбызны алуга ирештек, бу, иң беренче чиратта, ислам кануннарына һәм гомум танылу алган халыкара стандартка туры килгән азык-төлек прдукциясенә кагыла». 

Ул хәләл сертификатка ия җирле авыл хуҗалыгы комплексы, эшкәртү предприятиеләре, инфраструктура уңышлары турында уртаклашты. 

Конференциянең бурычларыннан Фәрит Мөхәммәтшин хәләл тармагындагы төп юнәлешләрне, фикерләр һәм элемтәләр алышу турында сөйләшүне атады. 
● 18 майда ТР Дәүләт Советы Рәисе Фәрит Мөхәммәтшин бүген, Татарстан Матбугаты көне уңаеннан, республика массакүләм мәгълүмат чаралары баш мөхәриррләре белән очрашты. Чарага 125 ләп мөхәррир килгән иде.

Очрашуны ТР Дәүләт Советы Рәисе урынбасары, республика Журналистлар берлеге рәисе Римма Ратникова башлап җибәрде. 

“Бу көн бөтен медиа өлкәсенең уртак бәйрәменә әверелде. Дәүләт Советының әлеге бәйрәмгә турыдан-туры мөнәсәбәте булуына мин бик шат. Әлеге бәйрәм 1998 елның апрель аенда, ягъни моннан 19 ел элек, Татарстан Дәүләт Советы карары нигезендә барлыкка килде”, - диде ул. 

“Мин сезнең белән инде 19 нчы тапкыр очрашам һәм бер елны да бу бәйрәмнән читтә калганым юк, - дип сүз башлады республика парламенты җитәкчесе Фәрит Мөхәммәтшин. – Бу бәйрәмгә мөнәсәбәте булган безнең журналистлар, республикадагы барлык мәсьәләләрдә дә алдынгы урында тора. Без сезне хөрмәт итәбез, бергә шатланабыз, башкара алмаган эшләр өчен борчылабыз. Кайчагында укучыларыгыз сезне тәнкыйтьли дә. Бу мәсьәләне тирәнрәк өйрәнеп язарга иде, диләр. Әмма без бу бәйрәмне билгеләп үтәбез һәм Россиянең башка субъектларына караганда без бәхетлерәк. Чөнки тагын Россия Матбугаты көнен дә уздырабыз. “Бәллүр каләм”ебез дә бар”. 

Фәрит Мөхәммәтшин сүзләренчә, матбугатның көче хәтта иң “караңгы” авылларга да үтеп керә. 

“Дөрес, бездә “караңгы” авыллар юк. Алай әйтүем өчен гафу итегез. Хәзер авылларда барысында да радио, телевидение, хәтта интернет бар. Анда яшәүчеләр, сезнең аша, эчке сәясәт белән дә, чит илдәге вакыйгалар белән дә кызыксынып, хәбәрдар булып тора”, - диде Фәрит Мөхәммәтшин һәм Әгерҗе районына баргач, олы яшьтәге әбиләрнең АКШта Президент булып кем сайланачагын сораганнарын шаяртып искә төшерде. 

“Сез әле үзегезнең бәягезне белмисез. Бәлки без дә сезне тиешенчә бәяләп бетермибездер. Матбугатның, кино кебек үк, кешеләргә тәэсир итә торган мөһим корал булуын Ленин да әйтеп калдырган”, - дигән фикерен җиткерде парламент җитәкчесе. 

Ул шулай ук Татарстан Президенты Рөстәм Миңнехановтан алып, хакимиятнең төрле тармакларына кадәр матбугат чаралары белән тыгыз элемтәдә эшләвен билгеләп үтте. Дистәләгән матбугат конференцияләре моны дәлилли, ди Фәрит Мөхәммәтшин. 

Очрашу барышында парламент җитәкчесе Татарстан халыклары съезды хакында да фикерләрен җиткерде һәм әлеге вакыйганы яктыртканнары өчен журналистларга рәхмәтен әйтте. 

Очрашу азагында Фәрит Мөхәммәтшин Ютазы, Баулы, Минзәлә, Менделеевск районнарында гамәлдә булган матбугат чараларында хезмәт куючы алдынгы журналистларга Рәхмәт хатлары тапшырды. 
● 22 майда Россия Федерациясе Президенты Владимир Путин Татарстан Республикасы Дәүләт Советы Рәисе Фәрит Мөхәммәтшинны III дәрәҗә «ВАТАН АЛДЫНДАГЫ КАЗАНЫШЛАР ӨЧЕН» орден белән бүләкләү турында Указга кул куйды. 

Әлеге бүләк аңа Россиянең дәүләтчелеген ныгытуга, парламентаризмны үстерүгә керткән зур өлеше һәм закон чыгару өлкәсендә актив эшчәнлеге өчен бирелә. 

Дәүләт Советы Рәисе Фәрит Мөхәммәтшин 70 яшьлек юбилеен билгеләп үтте. Аңа котлау телеграммалары илебезнең барлык почмакларыннан килеп иреште.

Парламент башлыгын юбилее белән РФ Федераль Җыены Федерация Советы Рәисе Валентина Матвиенко, РФ Федераль Җыены Дәүләт Думасы Рәисе Вячеслав Володин, “Бердәм Россия” партиясе Югары советы рәисе Борис Грызлов, РФ Федераль Җыены Дәүләт Думасы Рәисе урынбасары, “Бердәм Россия” партиясе генераль советы рәисе Сергей Неверов, шулай ук төбәк башлыклары, дәүләт структуралары һәм ведомство башлыклары котлады. 

Фәрит Мөхәммәтшин, үз чиратында, барлык котлаулар һәм изге теләкләр өчен ихлас рәхмәтен җиткерде. Ул Татарстан халкы өчен башкарган барлык эшләрдә теләктәшлек белдергәннәре өчен рәхмәт сүзләре җиткереп, барысына да сәламәтлек, иминлек һәм уңышлар теләде.

● 25 майда ТР Дәүләт Советы Рәисе Фәрит Мөхәммәтшин Санкт-Петербургта VIII Нева Халыкара экологик конгрессы эшен­дә катнашты.

Конгрессның максаты – әйләнә-тирә мохитне саклау өлкәсендәге законнарны ка­милләштерү, Россия һәм чит илләрдә экологик белем системасын булдыру тәҗрибәсе белән уртаклашу. Форум кысаларында Фәрит Мөхәммәтшин РФ Федераль Җыены Федерация Советы Рәисе, Нева халыкара экологик конгрессының оештыру комитеты рәисе Валентина Матвиенко белән очрашты. Очрашуда яклар экология мәсьәләләрен, шулай ук алга таба берлектә эшләү буенча агымдагы бурычларны карады. Соңыннан республика парламенты башлыгы В. Матвиенкога “Җир Хартиясе” китабын тапшырды. 

Очрашудан соң Фәрит Мөхәммәтшин калдыклар белән комплекслы идарә итү системасын ка­милләштерүгә багышланган мәсьәләләр буенча фикер алышуда катнашты. ТР Дәүләт Советы Рәисе экологиянең аеруча мөһим аспектларына игътибарны юнәлтте. 
● 26 майда парламентта Дәүләт Советы Рәисе урынбасары Римма Ратникова Иран Эчке эшләр министрлыгының документлар һәм дипломатия тарихы идарәсе генераль директоры, Халыкара тикшеренүләр һәм белем бирү үзәге җитәкчесе урынбасары Мортеза Даманпак Җами әфәнде (тарихи мирасны саклау өлкәсендә тәҗрибә алышу һәм мәдәни элемтәләрне үстерү өчен Казанга килде) белән очрашты. 

Очрашу ахырында кунак Татарстанга визиты йомгаклары буенча архив документларын чит илгә чыгару һәм тәҗрибә алышу өл­кәсендә хезмәттәшлек турында тиешле документ әзерләнәчәген белдерде.
● 29 майда Дәүләт Советында республиканың яшьләр иҗтимагый оешмалары лидерлары Татарстан һәм Россия Дәүләт Думасы депутатлары белән очраштылар. Чарада авыл хуҗалыгы, химия, автомобиль төзелеше тармагында булган проблемалар хакында фикер алыштылар. 

Россия Дәүләт Думасының Икътисадый сәясәт, сәнәгать, инновацион үсеш һәм эшмәкәрлек комитеты рәисе Сергей Жигарев яшьләр белән очрашуда аларны илнең киләчәге өчен җаваплы кешеләр дип бәяләде. Һәрбер кеше илнең үсешенә өлеш кертергә, аның яхшы якка үзгәрергә мөмкинлек биргән кануннар кабул итүдә катнашырга тиеш, дип белдерде. Ул күбрәк яшьләрне тыңларга кирәк, аларның Россиядәге бүгенге хәлләрне ничек күзаллавы, булган мәсьәләләрне хәл итү юлларын ничек күрүләре кызык, дип әйтте һәм яшьләргә сүз бирде. Студентлар исә артык тел яшереп тормады. 

Яшь белгечләр эш эзләп тилмерә, ә предприятиеләр аларны эшкә алырга атлыгып тормый. Бу хакта Татарстан Яшьләр иҗтимагый палатасы әгъзасы, студент хезмәт отрядларының төбәк штабы җитәкчесе Ринат Садыйков сөйләде. “10 мең студент, Татарстанда эшләгән 423 пред¬приятиенең җитәкчеләре арасында сораштыру уздырылды. Укуын тәмамлаучыларның эшсез интегеп йөрү сәбәпләрен җитәкчеләрдән сорадык. Сораштыруда катнашучыларның 75 проценты, тәҗрибәләре юк, дип җаваплады. 

Җитәкчеләрнең бары тик 17 проценты гына яшь белгечләрнең белемнәреннән азмы-күпме канәгать. Респондентлар шулай ук яшьләрнең артык зур эш хакына өмет итүләрен тискәре яктан бәяли. Бу очракта нишләргә? Яшь белгечләрдә, билгеле, тәҗрибә юк. Әмма аларны азмы-күпме эшкә тартырга кирәк. Әгәр кеше төзүче белгечлеге ала икән, профильле хезмәт отрядларында тәҗрибә туплау бу мәсьәләне уңай чишәргә мөмкинлек бирер иде. Республикада да, Россиядә дә яшь белгечләрне эшкә урнаштыру юнәлешендә дәүләт программасы кирәк”, – диде Ринат Садыйков. 

Татарстан Дәүләт Советының Икътисад, инвестицияләр һәм эшмәкәрлек комитеты рәисе Рафис Борһанов, уфтанып, совет чорын искә алды. “Яшь белгеч армиягә киткән очракта, аны кире хезмәт урынында көтәбез, дип озаталар иде. Бүген бу юк. Ничәмә-ничә тапкыр аны кайтару турында мәсьәләне күтәрәбез, әмма очына чыкканыбыз юк”, – диде ул. Сүз уңаеннан, яшьләрдән элеккеге кебек юллама белән эшкә урнашырга теләк бармы, дип кызыксындылар. Ринат Садыйков, сораштыруда катнашучыларның 32 проценты моңа каршы түгеллеген әйтте. Эшсез интеккәнче, каядыр барып эшләү хәерлерәк, диде ул. 

Очрашуда авылдагы аграр тармак турында да сүз каттылар. Татарстанның аграр яшьләр берләшмәсе иҗтимагый оешмасы рәисе Миләүшә Заһидуллина әйтүенчә, республикада 2020 елга кадәр авыл яшьләре өчен дәүләт программасы кабул ителгән булса да, хәл ителмәгән проблемалар кала бирә. Ул авыл хуҗалыгы тармагында эшләүчеләрнең түбән хезмәт хакы алуын әйтте. “Авыл яшьләренә ярдәм итү дәүләт программасы бары тик Татарстанда гына эшли. Бу – үзенә күрә бер күрсәткеч. Аның берничә максаты бар: яшьләргә файдалы һәм мөһим мәгълүмат белән ярдәм итү, социаль һәм икътисадый җаваплылыкларын арттыру. Сер түгел, авылларда яшьләрне калдыру авыр, шуңа күрә безнең эшчәнлек яшьләрдә авыл хуҗалыгы тармагындагы һөнәрләргә кызыксындыру уятуга да нигезләнгән. Моны балалар бакчасыннан ук башладык. Мәсәлән, балаларга мультфильмнар күрсәтелә икән, анда төп каһарманнар – терлек асраучылар, сыер савучылар, агроном һәм зоотехниклар, мал табиблары. Авыл тормышының кызык һәм керемле булуын мәктәп укучыларына һәм югары уку йорты студентларына да сөйләнә. Оста менеджерлар да, икътисадчылар да кирәк”, – диде Миләүшә. Ул федераль үзәктә эшләүче депутатлардан “Авылда яшәүче яшь белгечләрне торак белән тәэмин итү” дәүләт программасына дигән финансларны арттыруны кайгыртуларын сорады. Йорт төзер, алыр өчен, яшьләр еллар дәвамында чират торырга тиеш түгел, диде ул. 

Татарстаннан Россия Дәүләт Думасына сайланган депутат Ирек Богуславский: “Авылларга икътисадчылар түгел, ә акыллы икътисад кирәк. Авыл хуҗалыгы тармагында эшләүчеләргә югары хезмәт хакларын түләүне таләп итәргә кирәк”, – дип белдерде. 
● 31 майда Татарстан – яңа гасыр” хәрәкәте сәяси советы рәисе итеп Татарстан парламенты башлыгы Фәрит Мөхәммәтшин сайланды. Әлеге карар бүген бер тавыштан “ТНВ” республика иҗтимагый хәрәкәтенең VII съездында кабул ителде. Чарада 300 дән артык делегат катнашты. 

“Ышаныч күрсәтүегез өчен рәхмәтлемен. Бу өлкәне эшчәнлегемдә иң җаваплы юнәлешләрнең берсе дип саныйм. Алдагы өч елда уртак эшебездән канәгатьләнү алу хисе белән эшләргә тырышырбыз”, - диде Татарстан парламенты башлыгы. 

Шулай ук сәяси совет рәисенең өч урынбасары сайланды. Аерым алганда, алар Татарстан Дәүләт Советының Икътисад, инвестицияләр һәм эшмәкәрлек комитеты рәисе урынбасары Марат Галиев, “ТНВ” республика иҗтимагый хәрәкәте сәяси советы башкарма комитеты рәисе Алсу Тарханова һәм КФУның Алабуга институты директоры Елена Мерзон. 

Моннан тыш, “ТНВ” республика иҗтимагый хәрәкәте сәяси советы составы билгеләнде. 45 урынына 35 әгъза сайлау тәкъдим ителде. “Эшли торган, иң җаваплыларны гына сайларга кирәк”, – дип белдерде Фәрит Мөхәммәтшин. 

Республика хәрәкәте сәяси советы өч елга сайланды.
ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Җәүдәт ЮНЫСОВ, Чулпан ӘХМӘТОВА, Айгөл ЗАЛЕГДИНОВА, Ольга БЛАГОДАРОВА. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-08, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

